


ИНФЕКЦИЯ,
ИММУНИТЕТ и

ФАРМАКОЛОГИЯ
Научно-практический журнал

5/2026
Журнал основан в 1999 г.

Редакционная коллегия:	
Главный редактор – профессор Тулаганов А. А.

1.	Атабеков Нурмат Сатиниязович – д.м.н., проф., 
Санитарно-эпидемиологической службы спокой-
ствия и общественного здравоохранения РУз.

2.	Абдихакимов Абдулла Нусратиллаевич – д.м.н., 
проф., директор Таш. обл. филиала научно-практ. 
спец. центра онкологии и радиологии РУз.

3.	Аминов Салохиддин Джураевич – д.м.н., проф. 
зав. каф. фармакологии, физиологии ТашПМИ.

4.	Аминжон Каримов – д.м.н., проф., каф. органи-
ческого синтеза ТашФарМИ.

5.	Богдасарова Эльмира Сергеевна – д.м.н., проф., 
ТашФармИ.

6.	Таджиев Ботир Мирхашимович – д.м.н., проф., 
директор РСНПМЦЭМИПЗ.

7.	Туляганов Рустам Турсунович – д.б.н., проф., 
каф. фармакологии и клинической фармации 
ТФИ.

8.	Маматкулов Ибрагим Хамидович (зам. глав. ре-
дактора) – д.м.н., проф., директор НИИХиФ РУз.

9.	Сабиров Джахонгир Рузиевич – д.м.н., доцент, 
заместитель директора детск. нац. мед. центра по 
науке, образованию и международным связям.

10.	 Нарзуллаев Нуриддин Умарович – д.м.н., 
проф., БухГМИ.

11.	 Максудова Лайло Масхутовна (зам. глав. ре-
дактора) – д.м.н., доцент, каф. офтальмол. цен-
тра развития проф. квалиф. мед. раб.

12.	Касимов Одилжон Шодиевич – д.м.н. ведущий 
научный сотрудник ТашНИИВС.

13.	Таджиев Мирхотам Мирхашимович – д.м.н., 
доцент каф. неврологии, детск. неврологии, мед. 
генетики ТашПМИ.

14.	Облокулов Абдурашид Рахимович – д.м.н., 
проф., зав. каф. инф. болезней и детских инф. бо-
лезней БухГМИ.

15.	Ибадова Гулнара Алиевна – д.м.н., проф., каф. 
инф., дет. инф. и паразит. заб. центра развития 
проф. квалиф. мед. раб.

16.	Қосимов Илхомжон Асомович – д.м.н., проф., 
каф. инф. болезней и детск. инф. заб., фтизиа-
трии и пульмонологии ТашПМИ.

17.	Насиров Кабил Эркинович – д.б.н., с.н.с. Заве-
дующий лаборатории электро-физиологии Ин-
ститута биофизики и биохимии Национального 
университета имени Мирзо Улугбека.

18.	Ташмухамедова Шохиста Сабировна – д.б.н. 
профессор кафедры микробиологии и биотехно-
логии Национального университета РУз.

19.	Кахоров Болта Абдугафарович – к.б.н., доц. ка-
федры физиологии человека и животных Нацио-
нального университета РУз.

20.	Зияева Шахида Тулаевна (ответственный се-
кретарь) – к.м.н., доц. каф. фармакология, физи-
ология ТашПМИ.

21.	Ражабов Гулом Хурсанович – к.м.н., зав. лаб. ин-
ститута вакцин и сывороток РУз.

Зарубежные члены редколлегии:
22. Хамидова Гулозод Махсутовна – д.м.н., United RX. США. Штат Иллинойс.
23. Кравченко Ирина Эдуардовна – д.м.н., проф., кафедры инф. болезней ФГБОУ ВО «Казанский ГМУ» МЗ РФ.

Редакционный совет:
акад. Арипова Т.У. (Ташкент)
акад. РАН Кукес В.Г. (Москва)
акад. Тулегенова А.У. (Астана)
акад. Раменская Г.В. (Москва)
акад. Иноятова Ф.И. (Ташкент)

проф. Гариб Ф.Ю. (Москва)
проф. Сайфутдинов Р.Г. (Казань)
проф. Мадреимов А.М. (Нукус)
проф. Нуралиев Н.А. (Бухара)
проф. Туйчиев Л.Н. (Ташкент)

Ташкент – 2026



87

INFEKSIYA, IMMUNITET VA FARMAKOLOGIYA. №5/2026

Ичакда чандиқланиш жараёни 
турли яллиғланиш касалликлари, жа-
роҳатлар, жарроҳлик аралашувлари 
ва бошқа патологик ҳолатлар нати-
жасида шаклланадиган мураккаб ре-
паратив-фиброз жараён ҳисобланади 
[1]. Унинг ривожланиши нафақат ичак 
деворида морфологик қайта қурили-
шларга, балки организмда яллиғла-
ниш, иммун реактивлик ва модда ал-
машинувининг ўзгариши билан кеча-
диган тизимли жавоб реакциясининг 
шаклланишига олиб келиши мумкин 
[2]. 

Ичакдаги узоқ давом этувчи ял-
лиғланиш ва фиброз жараёнлари орга-
низмнинг иммун ва гемопоэтик тизим-
лари билан узвий боғлиқ. Яллиғланиш 
медиаторлари, цитокинлар, оксидлов-
чи стресс маҳсулотлари ва бошқа био-
логик фаол моддаларнинг кўпайиши 
иммун тизимнинг марказий аъзола-
ри, хусусан тимус, ҳамда гемопоэзнинг 
асосий аъзоси бўлган суяк кўмигида 
морфофункционал ўзгаришларни юза-
га келтириши мумкин [3, 4]. Тимусда 
лимфоид ҳужайралар таркиби ва мор-
фометрик кўрсаткичларнинг ўзгари-

ши иммун жавобнинг қайта шакллан-
ганини акс эттирса, суяк кўмигидаги 
цитоморфологик ўзгаришлар гемопо-
эз ҳолатини баҳолаш имконини беради 
[5, 6].

Шу нуқтаи назардан, патологик жа-
раённинг нафақат маҳаллий ўчоғига, 
балки организмнинг иммун ва гемопо-
этик тизимларига таъсирини камай-
тиришга қаратилган коррекция усул-
ларини излаш муҳим аҳамият касб эта-
ди [7, 8, 9]. Кейинги йилларда ўсимлик 
асосидаги биологик фаол бирикмалар, 
жумладан силимарин сақловчи пре-
паратларнинг антиоксидант, яллиғла-
нишга қарши ва мембранани ҳимоя қи-
лувчи хусусиятларига қизиқиш ортиб 
бормоқда [10].

Силимарин ‒ асосан Silybum 
marianum ўсимлиги мевасидан олина-
диган флавонолигнанлар мажмуаси 
бўлиб, унинг биологик таъсири анти-
оксидант ҳимояни кучайтириш, липид-
ларнинг пероксидланиш жараёнлари-
ни чеклаш, яллиғланиш медиаторлари 
фаоллигини пасайтириш ва ҳужайра 
мембраналарини барқарорлаштириш 
билан боғлиқ [11, 12]. Мазкур хусуси-

ятлар силимаринни турли патологик 
жараёнларда тўқималарнинг морфо-
функционал ҳолатини коррекция қи-
лиш нуқтаи назаридан истиқболли 
восита сифатида кўриб чиқиш имко-
нини беради.

Тадқиқотнинг мақсади тажриба-
вий ичак чандиқланиши фонида оқ 
зотсиз каламушларнинг тимус ва суяк 
кўмигида юзага келадиган ёшга боғ-
лиқ морфометрик ҳамда цитоморфо-
логик ўзгаришларни аниқлаш ҳамда 
силимарин экстракти билан биокор-
рекциянинг самарадорлигини ком-
плекс морфологик мезонлар асосида 
баҳолашдан иборат.

Материал ва усуллар. Тадқиқот 
стандарт виварий шароитида сақлана-
ётган 3, 6 ва 10 ойлик 180 та оқ зотсиз 
каламушда ўтказилди. Ҳайвонлар ёши 
ва уларга кўрсатиладиган таъсир ту-
рини ҳисобга олган ҳолда назорат ва 
тажриба гуруҳларига тақсимланди.

I назорат гуруҳини 3, 6 ва 10 ойлик 
10 тадан каламушдан иборат жами 30 
та интакт ҳайвон ташкил этди.

II тажриба гуруҳи тажрибавий ичак 
чандиқланиши ҳосил қилинган 30 та 
ҳайвондан таркиб топди. Ушбу гуруҳ 
ҳам 3, 6 ва 10 ойлик 10 тадан каламуш 
бўлган кичик гуруҳчаларига бўлинган.

III тажриба гуруҳига ичакда экспе-
риментал чандиқ ҳосил қилинган ва 
силимарин экстракти билан коррек-
ция ўтказилган 60 та ҳайвон киритил-
ди. Ҳар бир кичик гуруҳ 3, 6 ва 10 ойлик 
20 тадан каламушдан иборат бўлди.

Тадқиқотда гистологик, морфоло-
гик, морфометрик, цитоморфологик, 
иммуногистокимёвий, гематологик 
ва статистик тадқиқот усулларидан 
фойдаланилган. Тимуснинг морфоме-
трик таҳлили пўстлоқ ва мағиз модда-
сининг майдони, уларнинг нисбати ва 

бошқа морфометрик кўрсаткичларни 
аниқлашни ўз ичига олди. Суяк кўми-
гининг цитоморфологик текшируви 
ҳужайра таркиби, гемопоэз кўрсат-
кичлари ва унинг тузилишининг ёш 
хусусиятларини баҳолаш билан ўтка-
зилди.

Олинган кўрсаткичлар ёшга боғлиқ 
ҳолда баҳоланиб, назорат ва тажриба 
гуруҳлари ўртасида таққосланди. Бу 
эса ичакнинг тажрибавий чандиқлани-
ши шароитида тимус ва суяк кўмигида-
ги морфофунксионал ўзгаришларнинг 
хусусиятини аниқлаш ҳамда силима-
рин ёрдамида ўтказилган коррекци-
янинг таъсирини баҳолаш имконини 
берди.

Тадқиқот натижасида олинган маъ-
лумотларга статистик ишлов бериш 
Microsoft Office Excel 2013 дастурий па-
кети ёрдамида амалга оширилди. Ва-
риацион статистика усулларидан фой-
даланган ҳолда ўртача арифметик қий-
мат (M), ўртача квадратик оғиш (σ), ўр-
тача арифметик қийматнинг стандарт 
хатоси (m) ҳамда нисбий катталиклар 
(частота, %) ҳисобланди.

Ўртача қийматларни таққослашда 
статистик ишончлилик Стьюдентнинг 
t-мезони ёрдамида баҳоланди. Тақси-
мотнинг нормаллиги эксцесс мезони 
асосида, дисперсияларнинг тенгли-
ги эса Фишернинг F-мезони ёрдамида 
текширилди. Олинган натижаларнинг 
статистик аҳамиятлилик даражаси 
p<0,05 бўлганда ишончли деб қабул 
қилинди.

Натижа ва муҳокамалар. Тажриба-
вий ичакнинг чандиқланиш фонида 4 
ойлик оқ зотсиз каламушларнинг кор-
рекциядан кейинги суяк кўмигининг 
цитоморфологик ўзгаришларини ўрга-
нишга бағишланган мазкур тадқиқот 
натижаларини умумлаштириш шуни 

кўрсатадики, ичак тўқимасида риво-
жланадиган сурункали патологик жа-
раёнлар организмда фақат маҳаллий 
морфологик ўзгаришларни юзага кел-
тириб қолмасдан, балки умумий гоме-
остазни таъминловчи муҳим тизим-
ларда ҳам чуқур структуравий ҳамда 
функционал ўзгаришларни шакллан-
тиради.

Коррекциядан кейин кузатилган 
ижобий динамика суяк кўмиги тўқи-
масининг юқори регенератив имко-
ниятларга эга эканлигини ва пато-
логик таъсир бартараф этилганда 
унинг функционал ҳолати маълум  
даражада тикланишини кўрсатади (1-
расм). 

   

№ Ҳужайра тури Ранги Белгиси (маркер) Сони Фоизи (%)

1 Етилган
ҳужайралар  Яшил • 75 та 49.1%<бр>

2 Етилмаган
ҳужайралар  Қизил » 77 та 50.9%<бр>

- Жами - - ■ 152 та 100%

1-расм. Тажрибавий ичакнинг чандиқланиш фонида 4 ойлик оқ 
зотсиз каламушларнинг коррекциядан кейинги суяк кумигининг 

цитоморфологик кўриниши. Бўёқ Ромоновский-гимза. Ок10  Х Об 100.

7 ойлик оқ зотсиз каламушлар суяк 
кўмиги коррекциядан кейин организ-
мнинг тикланиш жараёнларини акс 
эттирувчи муҳим морфологик объект 
сифатида намоён бўлди. Шу боис кор-
рекция таъсирида кузатилган ўзгари-
шлар нафақат патологик жараённинг 
сусайиши, балки қон яратиш тизими-
нинг қайта мослашув хусусиятларини 
ҳам ифодалади.

Коррекциядан кейинги суяк кўми-

гидаги ўзгаришларнинг яна бир муҳим 
жиҳати ҳужайралар ўртасидаги фазо-
вий муносабатларнинг яхшиланиши 
бўлди. Гемопоэтик элементларнинг 
жойлашиши, уларнинг атроф тузилма-
лар билан алоқаси ва тўқиманинг уму-
мий архитектурасидаги ижобий ўзга-
ришлар тикланиш жараёнининг мор-
фологик белгиси сифатида баҳоланди 
(2-расм).

№ Ҳужайра тури Ранги Белгиси (маркер) Сони Фоизи (%)

1 Етилган
ҳужайралар  Яшил • 114 та 48.2%<бр>

2 Етилмаган
ҳужайралар  Қизил » 122 та 51.8%<бр>

- Жами - - ■ 236 та 100%

2-расм. Тажрибавий ичакнинг чандиқланиш фонида 7 ойлик оқ 
зотсиз каламушларнинг  коррекциядан кейинги суяк кумигининг 

цитоморфологик кўриниши. Бўёқ Ромоновский-гимза. Ок10 Х Об100.

Ёш ҳайвонларда коррекция таъ-
сири асосан юқори тикланиш са-
лоҳияти ва фаол ҳужайравий янги-
ланиш билан ифодаланган бўлса, 10 
ойлик ҳайвонларда ушбу жараёнлар 

нисбатан босқичма босқич кечиб, 
мавжуд функционал имкониятларни 
сақлаш ва тўқимавий мувозанатни  
тиклашга қаратилганлиги кузатилди 
(3-расм).

      
№ Ҳужайра тури Ранги Белгиси (маркер) Сони Фоизи (%)

1 Етилган ҳужайралар  Яшил • 105 та 47.4%<бр>

2 Етилмаган ҳужайралар ■ Қизил » 117 та 52.6%<бр>
- Жами - - ■ 222 та 100%

3-расм. Тажрибавий ичакнинг чандиқланиш фонида 10 ойлик оқ 
зотсиз каламушларнинг  коррекциядан кейинги суяк кумигининг 

цитоморфологик кўриниши. Бўёқ Ромоновский-гимза. Ок10 Х Об100.

Силимарин билан коррекция қи-
линганидан сўнг суяк илигининг си-
томорфологик текширувида 4 ойлик 
каламушларда ўрганилган ҳужайра-
ларнинг умумий сони 152 тани, шун-
дан етилган ҳужайралар 75 (49,1%) ни, 
етилмаган ҳужайралар эса 77 (50,9%) 
ни ташкил этгани аниқланди.

7 ойлик ҳайвонларда саналган ҳу-
жайраларнинг умумий сони 236 тани 
ташкил этди. Етилган ҳужайралар улу-
ши 48,2% (114 та ҳужайра) га, етилма-
ган ҳужайралар улуши эса 51,8% (122 
та ҳужайра) га тенг бўлди.

10 ойлик каламушларда ўрганил-
ган 222 та ҳужайрадан 105 таси (47,4%) 
етилган қаторга, 117 таси (52,6%) эса 
етилмаган ҳужайраларга мансуб экан-
лиги аниқланди.

Тимус организмнинг иммуноло-
гик етуклигини таъминловчи асосий 
лимфоид аъзолардан бири бўлиб, унда 
Т-лимфотцитларнинг шаклланиши, 

сараланиши ва функционал жиҳатдан 
тайёрланиши амалга ошади. Ўтказил-
ган морфометрик тадқиқотлар нати-
жасида коррекциядан кейинги даврда 
тимус тузилишида патологик таъсир 
натижасида юзага келган ўзгаришлар-
нинг маълум даражада камайиши ку-
затилди. 

Тажрибавий ичак чандиқланиши 
фонида тимусда юзага келган ўзга-
ришлар асосан лимфоид тўқима фа-
олиятининг қайта мослашуви билан 
намоён бўлган бўлса, коррекциядан 
кейин ушбу жараёнлар барқарорла-
шиш томон йўналди. Тимуснинг пўст-
лоқ қисмидаги лимфотцитар таркиб-
нинг яхшиланиши ёш организмнинг 
иммун ҳимоя имкониятлари тиклана-
ётганлигидан далолат берди. Мағиз 
қисмида кузатилган морфометрик ўз-
гаришлар ҳам коррекция таъсирининг  
муҳим белгиларидан бири бўлди (4-
расм).

        
4-расм. Тажрибавий ичакнинг чандиқланиш фонида 4 ойлик оқ зотсиз 

каламушларнинг коррекциядан кейинги тимусниниг морфометрик 
кўрсаткичларини ўрганиш. Бўёқ Гемотоксилин-Эозин. Ок10 Х Об 40. 

Коррекциядан кейин 7 ойлик ҳай-
вонлар тимусида мағиз зонасидаги 
тузилмавий муносабатлар нисбатан 
мувозанатланган ҳолатда бўлиб, кор-
рекция таъсирида унинг морфологик 
хусусиятлари яхшиланганлиги куза-
тилди (5-расм). 

7 ойлик назорат гуруҳида ёшга боғ-
лиқ табиий инволюция белгилари ку-
затилди. Пўстлоқ қисми 58,7±1,6%, ти-

мотцитлар сони 168,3±5,8×10⁶/г, лим-
фотцитлар зичлиги 2215±78,2 та/мм² 
ни ташкил қилди.

Ичак чандиқланиши бўлган 7 ой-
лик тажриба гуруҳида ўзгаришлар яна-
да кучайди. Пўстлоқ қисми 51,6±1,5% 
гача камайди, тимотцитлар миқдори 
128,6±5,2×10⁶/г га тушди. Лимфотцит-
лар зичлиги эса 1784,8±65,8 та/мм² ни 
ташкил қилди. 

5-расм. Тажрибавий ичакнинг чандиқланиш фонида 7 ойлик оқ зотсиз 

каламушларнинг коррекциядан кейинги тимуснинг морфометрик 
кўрсаткичларини ўрганиш. Бўёқ Гемотоксилин-Эозин. Ок10 Х Об 10.

Биокоррекциядан сўнг 7 ойлик 
ҳайвонларда кўрсаткичлар сезилар-
ли даражада яхшиланди. Пўстлоқ 
қисми 56,8±1,6%, тимотцитлар сони 
158,9±5,5×10⁶/г, лимфотцитлар зич-
лиги 2100±72 та/мм² ни ташкил қил-
ди. Қон томирлар зичлиги 16,1±0,7 та/
мм² гача ошди, макрофаглар ва Гассал 
таначалар сони эса тажриба гуруҳига 
нисбатан камайди. 

Ичак чандиқланиши фонида 10 
ойлик ҳайвонларда тимусдаги ўзгари-
шлар энг кучли даражага етди. Пўстлоқ 
қисми 45,7±1,4% гача камайди, тимот-

цитлар сони 101,8±4,7×10⁶/г ни таш-
кил қилди. Лимфоцитлар зичлиги эса 
1421±58,6 та/мм² гача пасайди. 

Биокоррекция қўлланилган 10 ой-
лик ҳайвонларда  патологик ўзгари-
шлар қисман бартараф этилди. Пўстлоқ 
қисми 50,9±1,5%, лимотцитлар сони 
132,6±5,0×10⁶/г, лимфотцитлар зичли-
ги 1745±65 та/мм² ни ташкил қилди. 
Қон томирлар зичлиги 14,7±0,6 та/мм² 
гача ошди, макрофаглар (36,8±1,8 та/
мм²) ва Гассал таначалар (8,4±0,5 та/
мм²) сони тажриба гуруҳига нисбатан 
камайди (6-расм).

6-расм. Назорат, ичак чандиқланиши ва биокоррекция  
гуруҳларида 4, 7 ва 10 ойлик оқ зотсиз каламушлар тимусининг  

морфометрик кўрсаткичлари.

Хулоса. Силимарин экстракти би-
лан ўтказилган коррекциядан сўнг 
тимус ва суяк кўмигидаги патологик 
ўзгаришларнинг камайиши, морфоме-
трик кўрсаткичларнинг меъёрий қий-
матларга яқинлашиши ҳамда суяк кў-
миги ҳужайравий таркиби ва гемопоэз 
кўрсаткичларининг тикланиш тенден-
цияси кузатилди. Бу силимариннинг 
патологик жараён фонида юзага кел-
ган морфофункционал ўзгаришларга 
ижобий коррекцияловчи таъсир кўр-
сатишини кўрсатади.

ЭКСТРАКТОМ СИЛИМАРИНА 
НА МОРФОМЕТРИЧЕСКИЕ И 

В исследовании изучены морфоме-
трические и цитоморфологические из-
менения тимуса и костного мозга после 
коррекции экстрактом силимарина на 
фоне экспериментального рубцевания 
кишечника. Проведена сравнитель-
ная оценка морфометрических пока-
зателей тимуса, клеточного состава 
костного мозга и состояния гемопоэза. 
Результаты исследования показали, 
что применение экстракта силимари-
на сопровождалось уменьшением вы-
раженности патологических морфо-
функциональных изменений в тимусе 
и костном мозге, а также тенденцией к 
восстановлению клеточного состава и 
показателей гемопоэза. 

SUMMARY
INFLUENCE OF SILIMARIN 
EXTRACT CORRECTION ON 
THE MORPHOMETRIC AND 

CYTOMORPHOLOGICAL 
PARAMETERS OF THE THYMUS AND 
BONE MARROW IN EXPERIMENTAL 

INTESTINAL SCARRING

ablakulov@inbox.ru

Keywords: intestinal scarring, sily-
marin, thymus, bone marrow, morpho-
metry, cytomorphology, hematopoiesis, 
correction, experimental study.

This study investigated morpho-
metric and cytomorphological changes 
in the thymus and bone marrow follow-
ing silymarin extract correction in ex-
perimental intestinal scarring. A com-
parative assessment of thymic mor-
phometric parameters, bone marrow 
cellular composition, and hematopoi-
etic status was performed. The results 
demonstrated that silymarin extract 
administration was associated with a 
reduction in pathological morphofunc-
tional changes in the thymus and bone 
marrow, accompanied by a tendency 
toward normalization of cellular com-
position and hematopoietic parame-
ters.


